
				এই পাতাটির মুদ্রণ সংশোধন করা প্রয়োজন। 
কুল-বধু
" " A ". J. W fo v r v, po por
যেন একটু ভারিক্কের মত বলিল, “ই তা বই কি ? মাকে বুঝি কেউ আবার ভোলে ?”
পুষ্পের কথায় কমলরাণীর প্রাণটা যেন আজ ভরিয়া গেল। যে লতার বক্ষে পুষ্প মুকুল হইতে প্ৰস্ফুটিত হইয়া যখন বায়ু হিল্লোলে সুরভী ছড়াইয়া বিশ্ব জগৎ আকুল করিয়া তোলে, তখন লতা যে আনন্দ,যে গৰ্ব্ব অনুভব করে, তাহা লতাই কেবল অনুভব করিতে পারে, সে আনন্দ বা সে গর্বের ভিতর প্রবেশ করিবার শক্তি বা অধিকার অন্যের নাই । কমলরাণী ধীরে ধীরে বলিলেন, “এত দিন তুই আমার ছিলি ; এইবার তুই অন্যের হবি। দুদিন বাদে তোর বিয়ে হবে, তুই কন্যা ছিলি--এইবার বধু হবি। এত দিন তোর বাপের বাড়ীতে মায়ের মেহে, বাপের আদরে দায়িত্বহীন অবস্থায় কনা জীবন কেটে গেছে, এইবার তুই মহা দায়িত্বপূর্ণ বধুজীবনে পা দিতে চলেছিস ; এইবার স্ত্রীলোকের মহাগৰ্বের সামগ্ৰী কুলবধুর আসন গ্ৰহণ করবি। স্নেহে, ভক্তিতে, ভালবাসায় সরলতায় দেখিস যেন আমাদের মুখ রক্ষা করিস। বাপের বাড়ীতে স্ত্রীলোকের কিছুরই বিকাশ হয় না, মনে থাকে যেন শ্বশুরবাড়ীতেই স্ত্রীলোকের পূর্ণ বিকাশ!”
কমলরাণীর কথাটা কম্পিত হইল, তিনি নীরব হইলেন । পুষ্প এতক্ষণ নীরবে জননীর মুখের পানে চাহিয়া মায়ের কথাগুলি শুনিতেছিল। জননীকে নীরব হইতে দেখিয়া সে অতি মুদুস্বরে জিজ্ঞাসা করিল, “ই মা, মেয়ে মানুষের শ্বশুরবাড়ীই তাহ’লে সব চেয়ে বড়-না ?”

